
Annotatsiya. Mazkur tezisda aholi daromadlarini shakllantirish manbalari va ularning turmush darajasiga ta’siri tahlil qgil-
ingan. O‘zbekistonda aholi daromadlarining nominal va real o'sishi, kambag‘allik, daromadlar tengsizligi hamda bandlik
bilan bog'liq ko‘rsatkichlar rasmiy ma’lumotlar asosida ko‘rib chigilgan. Shuningdek, hududiy tafovutlar, ijtimoiy transfertlar
va xarid qobiliyatining aholi farovonligiga ta’siri yoritiigan. Tadgigot yakunida real daromadlarni oshirish, yugori unumdor
bandlikni kengaytirish va kam ta’minlangan oilalarning igtisodiy imkoniyatlarini mustahkamlash bo‘yicha takliflar berilgan.

Kalit so‘zlar: aholi daromadlari, real daromad, turmush darajasi, kambag‘allik, bandlik, Jini koeffitsiyenti, xarid gobiliyati,
aholi farovonligi.

Abstract. This thesis analyzes the sources of household income formation and their impact on living standards. Based on
official data, it examines the nominal and real growth of household incomes in Uzbekistan, as well as indicators related to
poverty, income inequality, and employment. The study also highlights the influence of regional disparities, social trans-
fers, and purchasing power on population welfare. The thesis concludes with proposals aimed at increasing real incomes,
expanding productive employment, and strengthening the economic opportunities of low-income households.

Keywords: household income, real income, living standards, poverty, employment, Gini coefficient, purchasing power,
population welfare.

AHHOTauums. B Teauce aHaNM3npyrTCA MCTOYHUKU HOpPMMPOBAHNSA AOXOL0B HACENEHUSA U UX BIIMSIHUE Ha YPOBEHb XNU3HWN.
Ha ocHoBe odumLmanbHbIX AaHHbBIX pacCMaTPUBaOTCA HOMUHAMbHbBIA U pearbHbIN POCT 4OXOA0B HAceneHus Y3b6ekucTtaHa,
a Takke nokasatenu 6egHoCTH, HepaBeHCTBa 4OX0O0B N 3aHATOCTW. Ocoboe BHUMaHue yaoeneHo BInAHUK0 permoHalbHbIX
pasnuMuunin, coumanbHbIX TpaHCHEPTOB U r|0|<ynaTean0171 CMOCOBGHOCTN Ha GrarococTosiHne HaceneHusi. B 3akniouveHun
npeanoxXeHbl Mepbl, HanpaBlieHHble Ha MNOBbllWEeHWe pearibHbIX O0X0A40B, pacluupeHune npOJJ,yKTI/IBHOVI 3aHATOCTUN U
yKpenrneHne 3KOHOMU4eCkmnx BO3MOXXHOCTEW ManoobecneyeHHbIX ceMel.

KnioueBble crioBa: [0XO[bl HaceneHusl, peanbHble AOXOAbl, YPOBEHb XW3HWU, B6EOHOCTb, 3aHATOCTb, KO3(MMULIMEHT
[DKnHKM, nokynaTenbHas cnocobHOCTb, 61arococToAHNe HaceneHus.

KIRISH

Barchamizga ma’lumki, aholi daromadlarining barqaror o'sishi iqtisodiy taraqqiyotning pirovard maqsadi va
ijtimoiy barqarorlikning muhim sharti hisoblanadi. Daromad miqdori insonning iste’'mol imkoniyatini belgilaydi,
uning tarkibi va barqarorligi esa ta’lim, sogligni saqlash, uy-joy, oziq-ovqat xavfsizligi hamda jamg‘armani
shakllantirish imkoniyatlariga bevosita ta’sir ko‘rsatadi. Shu sababli daromadlar siyosati fagat ish haqi yoki
pensiyalarni nominal oshirishdan iborat bo‘lmasligi, balki inflyatsiya, soliqlar, majburiy to‘lovlar, oila tarkibi va
hududiy narxlardagi tafovutlarni hisobga olgan holda real turmush natijasini ta'minlashi kerak.

Mamlakatimizda inson qadrini yuksaltirish, kambag‘allikni gisqartirish va aholi farovonligini oshirish davlat
siyosatining ustuvor yo‘nalishi sifatida belgilangan. «0‘zbekiston - 2030» strategiyasining barqaror iqtisodiy o'sish
orqgali aholi turmush farovonligini ta'minlash yo‘nalishi daromad manbalarini kengaytirish, samarali bandlik va
ijtimoiy himoyani kuchaytirishni nazarda tutadi. Bunda 2025-yil uchun belgilangan magqsadli ko‘rsatkichlarda
respublika bo‘yicha kambag'allikni 6,0 foizga va ishsizlik darajasini 5,0 foizgacha pasaytirish vazifasi ko‘rsatib
o‘tilgan. Shuningdek, respublikamiz hududlarida aholi bandligini ta'minlash, ularni tadbirkorlikka jalb qilish va
daromadlarini oshirish bo‘yicha yangi yondashuvlarni keng joriy qilish, mahallalarda ehtiyojmand aholi gqatlami
bilan manzilli ishlashni tashkil etish va ijtimoiy xizmatlar ko‘lamini kengaytirish, mavjud resurslar, imtiyozlar
va preferensiyalardan foydalanish samaradorligini oshirish orqali yuqori daromadli ish o‘rinlarini yaratish va
kambag‘allikni gisqartirish bo‘yicha qator ishlar amalga oshirilmoqda.

Respublikamizda 2024-yilda aholi jon boshiga umumiy daromad 24,1 mln. so‘mni, uning nominal o'sish

sur’ati esa 116,1 foizni tashkil etgan. 2025-yil yanvar-sentabr oylarida aholining umumiy daromadlari 825,3 trin.
so‘mga yetgan va inflyatsiyani hisobga olgan holda real o'sish sur’ati 8,4 foizni tashkil gilgan. 2025-yil yakunlari
bo‘yicha real umumiy daromadlar 9,2 foizga o‘sgani qayd etilgan. Albatta, bunday o'sish sur’atlari daromadlar
xarid qobiliyatining oshganligidan dalolat beradi, ammo o‘rtacha ko‘rsatkichning o‘zi hududlar va ijtimoiy guruhlar
kesimidagi farglarni to‘laqonli ochib bermaydi.

Jahon bankining yangilangan mamlakatlar sharhi ma’lumotlarida 2024-2025-yillarda milliy kambag'allik
darajasi 8,9 foizdan 5,8 foizga, Jini koeffitsiyenti esa 34,6 dan 32,7 gacha pasaygani ko‘rsatib o‘tilgan. Bu natija
daromad o'sishining quyi daromadli guruhlarga ham yetib borganligini anglatadi. Ayni paytda barqaror va munosib
haq to‘lanadigan ish o‘rinlarini yaratish sur’atlarini yanada jadallashtirish zarurati saqlanib qolmoqda, kelgusi 7-10
yilda taxminan 10 mln. qo‘shimcha va yaxshi haq to‘lanadigan ish o‘rni zarurligi ta’kidlanadi. Demak, qisqa muddatli
transfertlar bilan birga yuqori samarali bandlikni ta'minlash daromadlar siyosatining markaziy sharti bo‘lib qoladi.

Aytishimiz mumkinki, daromad manbalarining sifati ham juda muhim hisoblanadi. Mehnat haqi va tadbirkorlik
daromadi iqtisodiy faollikni rag‘batlantirsa, ijtimoiy transfertlar mehnatga layoqatsiz yoki vaqtincha daromadini
yo‘qotgan aholini himoya qiladi. Xorijdan keladigan pul o‘tkazmalari xonadon iste’molini qo‘llab-quvvatlaydi, biroq
tashqi mehnat bozori va valyuta kurslariga bog'liglikni kuchaytiradi. Mulk va moliyaviy aktivlardan daromadning
aholi qatlamlari bo‘yicha notekis tagsimlanishi esa boylik tafovutini uzoq muddatda kengaytirishi mumkin.

XULOSA VA TAKLIFLAR

Xulosa o‘rnida ta’kidlash mumkinki, yuqoridagi tahlillar mamlakatimizda ushbu yo‘nalishda yanada
takomillashtirishni talab etadigan qator masalalar mavjudligini ko‘rsatadi. Birinchidan, ish haqi, mehnat
unumdorligi va kasbiy malaka o‘rtasidagi bog‘liqlikni yanada kuchaytirish imkoniyatlari mavjud. Norasmiy bandlik
sharoitida daromadlarning barqgarorligini oshirish va ijtimoiy sug‘urta gamrovini kengaytirish kelgusida aholining
ijtimoiy himoyasini mustahkamlashga xizmat qiladi. Ikkinchidan, iste’'mol narxlarining turli daromad guruhlariga
ta’siri bir xil emas. Ma'lumki, mamlakatimizda kam ta’'minlangan oilalar byudjeti tarkibida 0zig-ovqat va kommunal
to‘lovlar ulushi yuqori bo‘lganligi sababli inflyatsiyani to‘liq aks ettira olmasligi mumkin. Uchinchidan, hududlar
o‘rtasida ish o‘rinlari, ish hagqi, infratuzilma va xizmatlar narxlarida farqlar mavjud. Bir xil nominal daromad
Toshkent shahri, sanoatlashgan hudud yoki chekka qishlogda turlicha real turmush darajasini ta'minlaydi, xolos.
To‘rtinchidan, daromadlar statistikasida o‘rtacha ko‘rsatkichlarga ustuvorlik berilishi masalasi. O‘rtacha daromad
yuqori daromadli kichik guruh ta’sirida oshishi mumkin. Beshinchidan, ijtimoiy yordamni belgilashda xonadon
aktivlari, qarz yuki, nogironlik holati, bogimandalar soni va hududiy xarajatlarni yanada kengroq hisobga olish
magsadga muvofig. Aholi daromadlarining o'sishi aholi turmush darajasi sifatini yaxshilashi zarur. Lekin real
natija esa daromad manbalarining barqarorligi, inflyatsiya, oila tarkibi, hududiy narxlar, davlat xizmatlari sifati va
tagsimot xususiyati orqali namoyon bo‘ladi. O‘zbekistonda 2025-yilda real daromadlar o‘sishi, kambag‘allik va Jini
koeffitsiyenti pasayishi ijobiy tendensiyani ko‘rsatgan. Ushbu ijobiy tendensiyalarni davom ettirish uchun iqtisodiy-
ijtimoiy siyosatda yuqori unumdor ish o‘rinlarini yaratish, real daromadlarni oshirish, hududiy xarid qobiliyatini
mustahkamlash va kam ta’'minlangan oilalarning daromad keltiruvchi aktivlarini shakllantirishga ustuvor e’tibor
garatish magsadga muvofiq.

1. O‘zbekiston Respublikasi Prezidentining 2026-yil 16-fevraldagi PF-21-son “Mamlakat taraqgiyotining 2030-yilgacha

